
- INSTITUCLJE BOSNE 1 HERCEGOVINE

PREDMET: Pojmovi radnog staza, penzijskog staza i
staza osiguranja, pojasnjenje, dostavlja se.-

Agencija za drzavnu sluzbu Bosne i Hercegovine (u daljem tekstu: Agencija), ali i druge
institucije Bosne i Hercegovine u svom radu susre¢u se sa pojmovima radnog staza, penzijskog staza i
staza osiguranja kao i njihovog priznavanja, od kojih neki nisu na odgovarajuéi nacin definisani ili
postoje nedoumice u definisanju istog. Agencija je do sada dala samo pojadnjenje radnog iskustva (akt
03-34-2-781/16 od 21.9.2016. godine), ali ne i ovih ostalih pojmova, s obzirom da isti sluze u razliite
svrhe (radno iskustvo sluzi samo u svrhu prijave na oglas i postavljenja na radno mjesto). Stoga je
potrebno pojasniti pojmove radnog staZa, penzijskog staZa i staza osiguranja, kao i na¢in njihovog
dokazivanja, a ovo pojadnjenje je zasnovano na misljenjima i drugim aktima Ministarstva pravde
Bosne i Hercegovine, Federalnog ministarstva rada i socijalne politike, Ministarstva rada i boratko
invalidske zadtite Republike Srpske, Federalnog zavoda za penzijsko — mirovinsko i invalidsko
osiguranje (P1O-MIO), te Fonda za penzijsko i invalidsko osiguranje (P1O) RS.

I. Radni staz kao pojam dugo vremena nije bio zakonski regulisan, a ¢ak ni sada nije
jedinstveno regulisan na podruéju cijele Bosne i Hercegovine. Medutim, prema Misljenju Ministarstva
pravde BiH, broj 09-02-4-10441/19 od 10.12.2019. godine, radni staZ jeste vrijeme provedeno u
radnom odnosu kod poslodavea i kao takav je institut radnog prava (za razliku od penzijskog staza i
staza osiguranja koji su instituti socijalnog prava). Za postojanje radnog staza nisu od znacaja radno
mjesto na kojem je lice radilo (3to je znac¢ajno za radno iskustvo), ni prijava nadleznim organima (Sto
je od znataja za penzijski staz). niti uplata doprinosa (5to je od znalaja za staz osiguranja). Za
postojanje radnog staza samo je od znataja da je odredeni period proveden na radu i u radnom odnosu
kod odredenog poslodavca, a za njegovo dokazivanje da je o tome izdata javna isprava. Radni staz za
zaposlene u institucijama je bitan za ostvarivanje odredenih prava iz radnog odnosa, kao $to su
dodatak na platu, naknadu za prekobrojnost i raspolaganje, uvecanje godiSnjeg odmora, itd.

Kada su u pitanju javne isprave kojima se dokazuje radni staz, tradicionalno se isti dokazivao
radnom knjiZicom, a po potrebi i potvrdom ili uvjerenjem. Naime, uvjerenja ili potvrde koja izdaju
poslodavci, a posebno kada je poslodavac drzavni organ ili javnopravno tijelo, imaju znagaj javne
isprave i dokazuju ono §to se u njima potvrduje ili odreduje, uz mogucnost dokazivanja da podaci u
njima nisu taéni, ali u odsustvu jagih protivdokaza, podaci iz njih se moraju uzeti kao istiniti.
Medutim, situacija se ovdje mijenja, jer su u Federaciji Bosne i Hercegovine radne knjizice prestale
vaziti &ime je njihova dokazna snaga ako potiu iz tog entiteta, znatno smanjena (iako iste nastavljaju
dokazivati ono §to je u njima upisano). U svakom slu¢aju, kako zakoni niti drugi propisi ne predvidaju
hijerarhiju dokazne snage javnih isprava, 3to i nije odluCujuce ako dokazi iz jedne javne isprave ne

iskljucuju dokaze iz druge, to se dokazivanje radnog staza ravnopravno moze vrditi kako uvjerenjem
ili potvrdom, tako i radnom knjizicom. Kada odredeni period radnog staza nije upisan u radnu
knjiZicu, tada je relevantan radni staz obuhvacen potvrdom ili uvjerenjem, posebno u slu¢aju kada u
tom periodu u radnu knjiZicu niSta nije upisano. Jedino u slué¢aju kada bi u radnoj knjizici bio upisan
drugi poslodavac, ili bi drugi upis u radnoj knjizici pobijao podatke iz potvrde ili uvjerenja
(nezaposlenost, zaposlenje u inostranstvu), trebalo bi se provesti dodatno utvrdivanje pribavljanjem
dodatne potvrde ili uvjerenja od poslodavca. Radni staz se na¢elno (iako ne neophodno) podudara sa
penzijskim stazom, dok se sa posebnim stazom moze ali ne mora podudarati. Zakljuéno, radni staz je
dokazan ako o njemu postoji potvrda ili uvjerenije i/ili je isti upisan u radnu knjizicu.

2. Penzijski staz i staZ osiguranja: ovi pojmovi su propisani zakonima o penzijskom i
invalidskom osiguranju vaze¢im na teritoriji Bosne i Hercegovine, koji su zakoni u pojmovnom
smislu usagladeni u oba entiteta. Tako je penzijski staZ svo vrijeme provedeno u osiguranju, koje
obuhvata i staz osiguranja (kao period za koji su uplaceni i doprinosi, a moZze biti i sa uvecanim
trajanjem), te poscbni staz kao priznati staz za vrijeme provedeno u oruzanim i policijskim snagama (i
na eventualno drugim zadacima), za vrijeme rata.

Za obaveze iz radnog odnosa nalelno je jedino relevantan staz osiguranja, a to je period
proveden u osiguranju za koji je poslodavac uplaéivao doprinose, te pod istim uslovima i
beneficirani staz. StaZz osiguranja, ukljuéujuéi i staz osiguranja sa uveéanim trajanjem, relevantan je
konkretno kod prestanka radnog odnosa. I ovdje su podaci iz radne knjizice od sekundarnog znacaja,
odnosno validni podaci o stazu osiguranja su isklju¢ivo oni kojima raspolazu nosioci osiguranja.
odnosno Federalni zavod za PIO-MIO i Fond za PIO RS, te se kod prestanka radnog odnosa od njih
trebaju prlbavijatl ovi podaci.

Sto se ti¢e posebnog staza, s obzirom da se ovaj staz odnosi na period rata, ratnog stanja,
odnosno neposredne ratne opasnosti, isti moZe ali ne mora biti obuhvacen radnim stazom, i to kod
istog subjekta (vojna lica i policajci kojima je u strukturama odbrane, vojske ili policije priznat
radnopravni status), ali i kod drugog pravnog lica (5to se odnosi na lica koja su pristupila oruzanim
snagama, uz istovremeno postojanje radnog odnosa kod drugog poslodavca). InaCe, sam po sebi
posebni staZ nije od znaéaja za obaveze niti prava iz radnog odnosa, ve¢ samo kod ostvarivanja prava
na penziju kod nosioca osiguranja nakon prestanka radnog odnosa.

Pored poscbnog staza, penzijski staz takode obuhvata i period proveden u osiguranju za koji
poslodavac nije uplatio doprinose, te za prava i obaveze iz radnog odnosa prema zakonima Bosne i
Hercegovine isti u naelu nije relevantan, a moZe takode biti relevantan kod ostvarivanja prava na
penziju kod nosioca osiguranja nakon prestanka radnog odnosa, i to samo u odredenim slucajevima,
za §ta je nadlezan nosilac osiguranja.

Posebno pitanje koje je potrebno razjasniti predstavlja uplata doprinosa prije izbijanja rata u
Bosni i Hercegovini, kao i za vrijeme rata (ratnog stanja, neposredne ratne opasnosti). Ovdje je od
odluujuéeg znadaja stav Federalnog zavoda za PIO-MIO s obzirom na njegovo pravno sljednistvo sa
Drudtvenim fondom za penzijsko i invalidsko osiguranje Bosne i Hercegovine Sarajevo, Koji je bio
jedini nosilac osiguranja na teritoriji Bosne i Hercegovine do aprila 1992. godine. S tim u vezi,
Federalni zavod za PIO-MIO je vise puta ponovio stav da se uplata doprinosa do aprila 1992. godine
ne dovodi u pitanje za sva zaposlena lica, osim za lica koja su obavljala privatnu djelatnost
(obveznici samostalnih djelatnosti). Dakle. za lica koja su bila zaposlena u drZavnim organima.
drudtvenim preduzeéima i ustanovama smatra se da su do 31.3.1992. godine izvrSene sve uplate
doprinosa za penzijsko i invalidsko osiguranje. Ovakav stav postoji zbog toga Sto Federalni zavod
za PIO-MIO smatra da se, imajuéi u vidu nadin funkcionisanja bivie SDK i nemogucnosti isplate plate
bez istovremene uplate doprinosa za penzijsko i invalidsko osiguranje, ne moze dovoditi u pitanje
uplata doprinosa zaposlenicima bivsih (kako navode) drzavnih preduzeca i ustanova. Naprotiv, za
period nakon aprila 1992. godme da bi isti bio obuhvaden stazom osiguranja, potrebno je da su za isti
u matiénoj evidenciji nosilaca osiguranja evidentirani podaci o uplatama doprinosa.

Znagi, period do aprila 1992. godine se za sve zaposlene koji nisu obavljali privatnu djelatnost,
racuna u staZz osiguranja, dok je za period nakon toga potrebno da su kod nosilaca osiguranja
evidentirani podaci o uplatama doprinosa za penzijsko i invalidsko osiguranje.

Agencija smatra da ¢e ovo pojasnjenje pomoci institucijama da donose pravilnije odluke
vezano za prava i obaveze iz radnog odnosa, ali i da ¢e isto pomoéi i zaposlenim u institucijama
prilikom njihovog ostvarivanja prava iz radnog odnosa, zbog ¢ega sugeriSemo da se sa istim upoznaju
i zaposleni u institucijama.

Prilog: Misljenje Ministarstva pravde Bill,
br. 09-02-4-10441/19 od 10.12.2019. godine

